EAEren egoera politikoa ez bezala, egoera ekonomikoa eta soziala onak direla
adierazten dute Euskadiko gazteek

Euskadiko gazteen iritziz, arazo pertsonal nagusiena lan-merkatua da, eta EAEko arazorik
handiena, etxebizitza

Gazteen argazkiak seriearen azkeneko txostenak aditzera ematen du lan-merkatua eta
etxebizitza eskuratzea direla Euskadiko gazteek (% 44k eta % 37k, hurrenez hurren) gehien
azpimarratzen dituzten arazo pertsonalak. Arazo hauez aparte, aipatuenak ikasketak,
arazo ekonomikoak, osasuna eta osasungintza eta familia dira.

Datu hauek 2000koekin alderatuz gero, lanak eta etxebizitzak Fuskadiko gazteek gehien
azpimarratzen dituzten bi arazo pertsonalak izaten jarraitzen dute. Aldi honetan etxebizitza
gero eta gazte gehiagok aipatu dute arazo pertsonal gisa, eta lan-merkatua gero eta gazte
gutxiagok.

2000n, gazteek, lanaren eta etxebizitzaren ondotik zerrendatzen dituzten arazo pertsonalak
terrorismoa, politika, ikasketak eta drogak dira; 2007an, ordea, gazte gutxiagok uste dute
goiko horiek arazo pertsonalak direnik. 2007an ikasketak, arazo ekonomikoak, osasuna,
familia eta azpiegiturak eta garraioa aipatzen dituzte gazteek arazo pertsonal nagusi gisa; gai
horiek, ordea, ez dira arazo pertsonal garrantzitsuen artean ageri 2000. urtean.

Tturria: Euskadiko gazteak txostena eta Gagteen argazkiak seriea. Gazteen Euskal Behatokia

Ehunekoen baturak ez du 100 ematen, gazteck gehienez ere hiru arazo aipa zitzaketen eta

EAEren egoera ekonomiko, sozial eta politikoa

EAEko egoera ekonomikoari dagokionez, gazteen % 72k iritzi positiboa dute. 2002ko
balorazioaren aldean, 2007koa positiboagoa da.

Euskadiko gazteen % 64k uste dute EAEko egoera soziala ona edo oso ona dela. 2002ko
datuak ikusirik, egoera sozialaren inguruan ikuspuntu positiboa duten gazteen kopuruak

gora egin du. Aurtengo datuak eta 2006koak konparatzen badira, ordea, balorazio positiboa
% 8 jaitsi da.

Egoera politikoari buruzko iritzien azterketak erakusten duenez, biztanle gazteek egiten
duten balorazioa negatiboa da, % 23k baizik ez baitiote positiboa dela. Aurreko aldietan ere
egoera politikoaren balorazioa negatiboa izan da, baina bi urte azpimarratu behar dira:
2004. urtean gazteen % 37k ikuspuntu positiboa izan zuten; eta 2006an gazteen erdiak
baino gehiagok egoera politikoari balorazio positiboa eman zioten.

EAEren egoera orokorra

Gazteen iritziz, EAEko arazo nagusienetako bat etxebizitza da (% 66). Ondotik lan-
merkatuaren egoera (% 48), indarkeria, terrorismoa, bakerik eza, bake prozesua (% 34) eta
gatazka eta egoera politikoa (% 23) datoz.

2006ko arazoekiko, ikus daiteke etxebizitza dela oraindik ere arazorik handiena EAEn,
biztanle gazteen ustetan. Are gehiago, etxebizitza arazo gisa definitzen dutenen kopurua igo
egin da. Aitzitik, lan-merkatuaren egoera berebiziko arazoetako bat dela dioten gazteen
proportzioak behera egin du.

Terrorismoa, indarkeria edo EAEren egoera politikoa EAEren garrantzizko arazo direla
uste duten gazteen kopurua handitu egin da.

Erlazionatutako datuak kontsultatzeko:
Euskadiko gazteek ematen duten egoeraren balorazioari buruzko adierazle estatistikoak.




Erlazionaturiko estekak:
Gazteen Euskal Behatokiaren estatistikak
Gazteen Euskal Behatokiaren ikerketa soziologikoak



